Nafarroako Parlamentuko Mahaiak, 2014ko irailaren 1ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Maiorga Ramírez Erro jaunak aurkeztutako galdera, balantza fiskalei buruz Ogasuneko eta Administrazio Publikoetako Ministerioak egin duen txostenari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2014ko irailaren 1ean

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Maiorga Ramírez Erro jaunak, Legebiltzarreko Erregelamenduaren babesean, honako galdera hau aurkeztu du, Nafarroako Gobernuak idatziz erantzun dezan:

Parlamentari honek honako hau jakin nahi du Ogasuneko eta Administrazio Publikoetako Ministerioak balantza fiskalei buruz 2014ko uztailaren 23an argitara emandako txostena dela eta.

1.- Nafarroako Gobernuak zer balorazio egiten duen txostena egiteko erabilitako metodologiari buruz.

2.- Ea bere ustez txostenean jaso gabe gelditu den garrantzitsu izan litekeen elementu eta jarduketarik.

Iruñean, 2014ko uztailaren 24an

Foru parlamentaria: Maiorga Ramírez Erro

